
ᑎᑎᕋᖅᓯᒪᔪᖅ ᐃᓚᖓᓂ 4: ᓇᓗᓇᓗᐊᖏᑦᑐᑦ− ᐅᖃᐅᓯᖅᑕᖏᑦ ᐱᓕᕆᐊᒃᓴᒧᑦ ᑐᒃᓯᕋᐅᑦ DESCRIPTION


ᑐᒃᓯᕋᐅᑕᐅᔪᖅ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᒧᑦ “ᓄᓇᙳᐊᓕᐅᕐᓂᖅ ᐱᐅᔭ ᑐᕋᐃᓐᒥᒃ” (ᐅᒥᒃᒪᑦ ᓄᓈᓂ), ᐱᓕᕆᖃᑎᖃᕐᓗᑎᒃ ᔫᒪᓂᐅᑉ ᐱᓕᕆᕕᖓᓂᑦ ᓄᓇᙳᐊᓕᐅᕐᓂᕐᒧᑦ (BGRH), ᑲᔪᓯᑎᑦᓯᓂᖅ ᓯᕕᑐᔪᒧᑦ ᖃᐅᔨᓴᕐᓂᕐᒥᒃ ᓄᓇᙳᐊᓕᐅᕐᓂᐅᕙᒃᑐᕕᓂᑐᖃᕐᓂᖅ ᑲᓇᑕᒥ ᐅᑭᐅᖅᑕᖅᑐᒥ ᕿᑭᖅᑕᓂᑦ. ᖃᐅᔨᓴᐅᑎᖃᕐᓂᒃᑯᑦ ᑕᒻᒪᖅᓯᒪᔪᓂᑦ, ᖃᐅᔨᓴᖅᑏᑦ ᐋᖅᑭᒋᐊᕆᒍᒪᖕᒪᑕ ᖃᓄᖅ ᐱᑐᖃᐃᑦ ᓄᓇᐃᑦ ᐃᓚᓕᐅᑎᓯᒪᓕᕐᒪᖔᑕ ᐅᓪᓗᒥ ᐅᑭᐅᖅᑕᖅᑑᑉ ᕿᑭᖅᑕᖏᓐᓄᑦ. ᖃᐅᔨᓴᐅᑎᒃᓴᓂᑦ ᓴᕕᕋᔭᒃᓴᖃᕐᓂᖏᑦ ᕿᕐᓂᕐᓂᖏᓐᓂ ᐸᐅᑦ ᐃᑲᔪᖅᓯᒐᔭᕐᒪᑕ ᖃᐅᔨᓴᖅᑎᓂᑦ ᖃᐅᔨᒃᑲᓐᓂᕈᑎᒋᓗᒋᑦ ᐃᓂᖃᕐᓂᖏᑦ ᐊᒻᒪᓗ ᓄᑦᑕᕐᓂᖏᑕ ᒥᒃᓵᓄᑦ ᑕᒪᒃᑯᐊ ᓄᓇᒥ−ᓴᖅᑭᐸᒃᑐᑦ ᓴᕕᕋᔭᒃᓴᐃᑦ ᑕᐃᒪᐃᑎᑕᐅᖏᒃᑲᓗᐊᕐᒪᖔᑕ ᐅᓪᓗᒥ ᓯᓚᐅᑉ ᐊᓯᔾᔨᕐᓂᖓᓄᑦ. ᑕᒪᓐᓇᓗ ᐱᓕᕆᐊᒃᓴᖅ ᓴᖅᑭᑎᑦᑎᒍᑕᐅᒃᑲᓐᓂᕋᔭᕐᒪᑦ ᐅᓪᓗᒥᒨᖓᓕᖅᖢᓂᑦ ᓄᑕᐅᓯᖅᑕᐅᓗᑎᒡᓗ ᐅᔭᕋᖃᐅᕐᓃᑦ ᓄᓇᙳᐊᓕᐊᖑᓯᒪᔪᓂ ᐅᐊᖕᓇᖓᓂ ᐅᒥᖕᖕᒪᑦ ᓄᓈᑕ.   

[bookmark: _Hlk156998389]ᐱᓕᕆᖃᑎᒌᑦ ᖃᐅᔨᓴᕐᓂᕐᒥ, ᓯᕗᓕᖅᑕᐅᓪᓗᑎᒃ ᓘᒃᑖᖅ ᑖᒪᔅ ᕼᐃᑦᓛᕆᒻᒧᑦ, ᓄᓇᙳᐊᓕᕆᓂᕐᒧᑦ ᖃᐅᔨᓴᕐᕕᖓᓂ ᑲᓇᑕᐅᑉ (NRCan−ᑯᑦ), ᐸᕐᓇᖕᒪᑕ ᐃᓂᖃᑲᐃᓐᓇᕐᓗᑎᒃ ᔨᐅᓪᕗᑕᓐ ᑲᖏᖅᓱᒥ ᐱᓇᓱᐊᕈᓰᖕᓂᒃ ᒪᕐᕉᖕᓂᒃ (ᓯᕗᓪᓕᕐᓂᖓᓂ, 2024, 9 ᐅᖓᑖᓃᖏᓪᓗᑎᒃ ᐃᖅᑲᓇᐃᔭᕐᓂᐊᖅᑐᑦ ᐱᓕᕆᖃᑎᒌᒡᓗᑎᒃ ᑕᒫᓂ. ᓂᕆᐅᒍᑎᒋᔭᕗᑦ ᐃᖅᑲᓇᐃᔭᖅᑎᖃᕐᓂᐊᕆᐊᒃᓴᖅ ᐱᓕᕆᕕᒻᒦᖔᖅᑐᓂᒃ ᖃᐅᔨᒪᓕᑕᕐᓂᓪᓗ ᓇᐅᒃᓯᖅᑐᖅᑎᓂᑦ ᐆᒪᔪᓂᑦ ᐊᐅᔪᐃᑦᑐᒥ. ᑖᓐᓇ 40-ᖏᓐᓃᒐᔭᖅᑐᑦ ᖃᑦᑕᐅᔭᐃᑦ ᐅᖅᓱᐊᓗᒃᑯᕖᑦ ᕿᖕᓂᔭᐅᒐᔭᖅᑐᖅ ᖁᓚᒥᒎᓕᒃᑯᑦ. ᖁᓚᒥᒎᒃᑯᑦ ᖃᐅᑕᒫᑦ ᐃᑭᒪᖃᑦᑕᕆᐊᖃᕋᔭᕋᑦᑕ ᐅᐸᒍᑎᑎᑕᐅᓗᑕ ᐅᔭᕋᖃᕐᓂᐅᔪᓄᑦ.  

ᖃᐅᔨᓴᖅᑏᑦ ᐱᓱᖃᑦᑕᕋᔭᖅᑐᑦ 10-ᑭᓛᒥᑕᓂᑦ ᐅᓪᓗᑕᒫᑦ, ᐊᔾᔨᓕᐅᕆᕙᒡᓗᑎᒃ, ᑕᒻᒪᕆᒃᑯᑎᓄᑦ ᐊᓯᖏᓐᓄᓘᓐᓃᑦ ᐆᒃᑑᑎᓄᑦ ᐆᒃᑐᖅᐸᒡᓗᑎᒃ, ᐊᒻᒪᓗ ᖃᐅᔨᓴᕈᑎᖃᕐᓗᑎᒃ ᐊᒡᒐᒃ− ᑎᒍᖕᒥᑎᓪᓗᒍ ᒥᒃᓴᐅᑦᑐᓂᑦ ᐊᖏᓂᓕᖕᓂᑦ ᐅᔭᖅᑲᓂᑦ ᐱᖅᓯᕙᒡᓗᑎᒃ ᒥᑭᔪᒧᑦ ᐅᔭᖅᑲᒥ ᑲᔾᔪᒍᑎᒧᑦ. ᖃᐅᔨᓴᐅᑎᒃᓴᐃᑦ ᖃᐅᔨᓴᖅᑕᐅᑦᑎᐊᖃᑦᑕᕋᔭᖅᑐᑦ ᐃᓚᐅᕈᑎᒃᓴᖃᕐᒪᖔᑕ ᐊᒻᒪᓗ ᐅᔭᕋᒃᓴᔭᖃᕐᒪᖔᑕ. ᑲᑎᖅᓱᐃᒐᔭᕐᒥᔪᒍᑦᑕᐅᖅ ᓂᐊᖁᔭᐅᑉ−ᐊᖏᓂᖓ ᓂᐅᕕᐊᒃᓴᐅᓲᑦ ᐆᒃᑑᑎᒋᓗᒍ  ᐃᔾᔪᒥᑦ ᖃᐅᔨᓴᕋᒃᓴᓂᑦ. ᖃᐅᔨᓴᖅᑏᑦ ᖃᐅᔨᓴᕋᔭᕐᒥᔪᑦ ᐃᔾᔫᑉ ᖃᓕᕇᖕᓂᖏᓐᓂᑦ ᐱᕈᕐᕕᐅᓲᓂᑦ ᐱᕈᖅᑐᓄᑦ ( ᐅᔭᕋᕈᕐᕕᐅᓯᒪᔪᑦ, ᐳᔪᕐᓗᓄᑦ ᐱᕈᕈᑕᐅᓲᓂᑦ ᐱᕈᖅᑐᓄᑦ, ᐃᔨᒧᑦ ᑕᑯᒃᓴᐅᖏᑦᑐᑦ ᐱᕈᕈᑕᐅᓲᑦ) ᖃᐅᔨᔾᔪᑕᐅᒐᔭᖅᑐᓂᑦ ᓱᓇᐃᑦ ᐱᕈᖃᑦᑕᕐᒪᖔᑕ ᑕᒫᓂ ᖃᓄᕐᓗ ᐊᓯᔾᔨᖅᓯᒪᓕᕐᒪᖔᑕ ᓯᓚᐅᑉ ᐊᓯᔾᔨᕐᓂᖓ ᐱᓪᓗᒍ. ᑭᖑᓂᖓᓂ ᓯᕗᓪᓕᐅᑉ ᖃᐅᔨᓴᕐᓂᐅᑉ ᐃᓂᖃᕋᔭᖅᑐᒥ ᔪᕇᑲ ᓯᓚᓐᓂᐊᕐᕕᖓᓂ, ᖁᓚᒥᒎᒃᑰᑲᐃᓐᓇᖃᑦᑕᓂᕐᓗ ᐅᐸᒡᓗᒋᑦ ᐃᓂᐅᔪᑦ ᑕᒪᒃᑯᓄᖓ. ᓂᐅᖅᑐᖅᑐᖃᖃᑦᑕᕋᔭᖏᑦᑐᖅ ᖄᖅᑎᑦᑎᔪᖃᖃᑦᑕᕋᔭᕋᓂᓗ.

ᐊᑐᐃᓂᖃᑐᐃᓐᓇᕆᐊᓕᒃ ᖃᑦᑕᐅᔭᓂᑦ ᐅᖅᓱᐊᓗᑦᑕᓕᖕᓂᑦ ᓄᓇᒦᑎᑦᑎᓂᕐᒧᑦ. ᑯᕕᔪᖃᕋᔭᕐᓂᖅᐸᑦ, ᓱᕈᖅᑕᐅᔪᖅ ᐃᔾᔪ ᐳᐊᕆᖕᒧᑦ ᐳᐊᕐᕆᑕᐅᖃᑦᑕᕐᓗᓂ ᐲᔭᖅᑕᐅᒐᔭᖅᑐᖅ ᖃᑦᑕᒧᑦ ᐴᖅᑲᖅᑕᐅᔪᖅ ᓱᕈᖅ ᓴᓂᕐᕙᒃᑕᐅᓯᐊᕋᔭᖅᑐᖅ ᐃᒋᑕᐅᑦᑎᐊᓂᐊᖅᑎᓪᓗᒍ. ᐊᖏᔪᒥᑦᕕᔪᖃᕋᔭᕐᓂᖅᐸᑦ,  CIRNAC-ᑯᑦ ᖃᐅᔨᓴᖅᑎᖏᑦ ᖃᐅᔨᒃᑲᖅᑕᐅᒐᔭᖅᑐᑦ. ᐱᓕᕆᖃᑎᒌᑦ ᐊᔾᔨᓕᐅᕆᖃᑦᑕᕋᔭᖅᑐᑦ ᐊᐅᓚᑦᑎᓗᑎᓪᓗ  ᑯᕕᕕᓂᐅᔪᒥᒃ. ᐊᓯᖏᑦ ᐊᕙᑎᒥᑦ ᐊᒃᑐᐃᓂᖃᕋᔭᖅᑐᑦ ᖁᓚᒥᒎᒃᑰᖃᑦᑕᕋᔭᕐᓂᕐᒧᑦ, ᐱᓗᐊᖅᑐᒥ ᐃᒃᑐᕐᓂᖓᑕ. ᐆᒪᔪᓂᑦ ᐸᕝᕕᓵᖃᑦᑕᐃᓕᒋᐊᕐᓗᓂ, ᒪᓕᒐᔭᖅᑐᒍᑦ ᐊᑐᖅᑕᐅᖁᔭᐅᔪᒥᑦ ᖁᕝᕙᓯᖕᓂᕆᒋᐊᓕᖓᓂᑦ ᖃᖓᑕᓲᑦ ᒪᓕᒃᑕᐅᖁᔭᐅᔪᒥᒃ ᒐᕙᒪᒃᑯᐃᓐᓄᑦ ᓄᓇᕗᑦ 610 ᒦᑕᔅᓂᑦ ᐃᖏᕐᕋᖃᑦᑕᕐᓂᑦᑎᓐᓂ ᐊᐃᕕᒋᔭᕆᐊᓕᑦᑎᓐᓄᑦ ᐅᑎᐅᔾᔭᐅᓂᑦᑎᓐᓄᓪᓗ, ᐅᖓᓯᒃᓯᒋᐊᒃᓴᐅᑎᒋᖃᑦᑕᕋᔭᖅᑐᒍᑦ ᐆᒪᔪᒥᑦ ᑕᑯᔪᖃᕋᐃᒃᐸᑦ, ᐱᖃᓯᐅᑎᖦᖢᒋᑦ ᓄᑦᑕᖅᑐᑦ ᑎᖕᒥᐊᑦ. ᐃᖅᑲᓇᐃᔭᕐᓂᐊᖅᑐᑦ ᐃᓂᖃᕐᓗᑎᒃ ᑕᒫᓂ, 9-ᖑᓗᑎᒃ ᐃᓄᐃᑦ ᑐᖔᓂᓘᓐᓂᑦ ᐃᖅᑲᓇᐃᔭᕆᐊᖅᓯᒪᔪᑦ, ᑕᒪᓐᓇᑦᑕᐅᖅ ᐊᒃᑐᐃᓂᖃᕋᔭᕐᒥᔪᖅ ᐊᕙᑎᒥᑦ ᐃᒥᖅ ᐱᓪᓗᒍ ᑭᓈᓗᖕᓂᕐᓗ. ᐊᑐᐊᒐᕐᓂᑦ ᐊᑐᕋᒃᓴᓂᑦ ᐊᑐᕆᐊᖃᕈᑦᑕ ᐊᑐᕋᔭᖅᑐᒍᑦ ᐃᖅᓯᓇᖅᑐᑦ ᐆᒪᔪᑦ ᐱᓪᓗᒋᑦ. 

ᖃᐅᔨᓴᐅᑎᒃᓴᑦ ᑲᑎᖅᓱᖅᑕᐅᔪᑦ ᐱᔭᐅᔪᕕᓃᓪᓗ ᑐᖅᑯᖅᑕᐅᒐᔭᖅᑐᑦ ᖃᐅᔨᓴᖅᑕᐅᓯᒪᔪᓄᑦ ᐃᓂᐅᑎᑕᐅᔪᓂ ᑖᒃᑯᓇᓂ GSC-ᑯᓐᓂ. ᑕᒪᒃᑯᐊ ᐱᖃᓯᐅᔾᔨᔭᕆᐊᖃᖅᑎᑦᑎᔪᑦ ᖃᐅᔨᓴᐅᑎᒃᓴᓂᑦ, ᖃᐅᔨᓴᕐᕕᖕᒥ ᐊᒻᒪᓗ ᖃᐅᔨᓴᐅᑎᒃᓴᑦ ᐅᕙᒃᓯᐊᕈᕐᓂᑕᓂᑦ ᐅᔭᕋᕈᖅᓯᒪᔪᓂᑦ ᖃᐅᔨᓴᐅᑕᐅᓯᒪᔪᓂ. ᖃᐅᔨᔭᐅᔪᓕᒫᑦ, ᐅᖃᓕᒫᒐᒃᓴᕈᖅᑎᑕᐅᔪᑦ, ᓄᓇᙳᐊᑦ, ᐊᒻᒪᓗ ᖃᐅᔨᓴᐅᑎᕕᓃᑦ ᑖᒃᑯᓄᖓ GSC−ᑯᑦ ᖃᐅᔨᓴᖅᑎᖏᓐᓄᑦ ᐊᑐᐃᓐᓇᐅᑎᑕᐅᕙᒃᑐᑦ ᑭᒃᑯᑐᐃᓐᓇᕐᓄᑦ ᑐᕌᖓᑎᓪᓗᒋᑦ, ᐊᑭᖃᕋᑎᒃ, ᐊᒥᖅᑲᐅᑕᐅᒐᔭᖅᖢᑎᓪᓗ ᑐᓴᕋᒃᓴᓕᐅᖑᒍᑎᒃ.  ᐃᓛᓐᓂᒃᑯᑦ ᐊᕐᕌᒍᒐᓴᖕᓂᑦ ᖃᐅᔨᓴᐅᑎᕕᓃᑦ ᓴᖅᑭᖅᑎᑕᐅᒐᓱᐊᓲᑦ ᐅᖃᓕᒫᒐᒃᓴᐅᓂᐊᖅᑎᓪᓗᒋᑦ, ᐊᑐᐃᓐᓇᐅᑎᑦᑎᒐᔭᖅᑐᒍᑦ ᓄᑕᐅᓯᖅᓯᒪᔪᓂᑦ ᑐᓴᕋᒃᓴᐅᓂᐊᖅᑎᓪᓗᒋᑦ ᓄᑖᑦ ᐊᑐᐃᓐᓇᐅᓕᕋᐃᒃᐸᑕ. ᓂᕆᐅᖅᐳᒍᑦ ᐅᑎᓛᕈᒪᓪᓗᑕ ᐊᐅᔪᐃᑦᑐᒧᑦ ᐅᓂᒃᑳᖃᕆᐊᖅᑐᕐᓗᑕ ᖃᐅᔨᔭᐅᕋᑖᒥᓂᕐᓂᑦ 2025−ᖑᓕᖅᐸᑦ.
